
  Деновиве во издание на „2 Август“ од Штип излезе од печат збирката поезија „Вечнаљубов“ од поетесата Каролина Ристеска. Тоа е нејзина прва збирка.  Каролина Ристескае позната во јавноста, посебно среде македонската дијаспора, по својата интензивнаактивност во промовирањето податоци за македонската историја и култура, како  восоцијалните мрежи, така и во некои електронски портали. Меѓутоа, Каролина Ристескауште од раната младост, па до денес, се занимава и со поетско творештво, кое со оваазбирка, почнува посериозно да се експонира пред пошироката јавност.               Во поетската збирка првенец под наслов „Вечна љубов“ поетесата Каролина Ристескани се претставува со вкупно педесет и шест песни, поделени во два циклуса, на кои љубовтаим е заедничка компонента. Во првиот циклус (што се состои од  четириесет и еднапесна) содржински главно доминира љубовта кон спротивниот пол, а во петнаесеттепесни од вториот циклус опеана е љубовта кон Македонија, т.е. нејзината историја исегашност.            Во својот осврт кон песните на Ристеска, писателот Александар Донски ќе запише:            „Стилот на Ристеска во првиот циклус опфаќа дијапазон што се протега одпоедноставни поетски артикулации, па сѐ до мистично луцидни експресии водескрипцијата на различните аспекти и сегменти на персонификацијата на љубовта.Иако во овој циклус доминира љубовта кон спротивниот пол, поетесата КаролинаРистеска не ја одминала ни љубовта кон мајката и семејството. Присутни се и одитепосветени на жената и на мажот, а посебно импресивна е песната „Птица“, посветена наптицата во која  симболичната персонификација претставена како птица, која стои наработ од гребенот, е обвиена во мистичен облак низ кој само делумно се наѕиранејзината суштина, препуштајќи му на имагинацијата на самиот читател да протолкувадали птицата во оваа песна ја симболизира љубовта или можеби е симбол на слободатаили можеби на нешто сосема трето?            Еј, птицо,            што стоиш на гребенот стрмен.            Не се плашиш ли и ти од него?            Не знаеш ли за бездната долу            што проголта илјадници како тебе?            Во некои песни од овој циклус, поетесата Каролина Ристеска низ стиховите редипоследователни слики преку кои умешно и успешно го доловува мотивот, субјектот на које посветена песната.            Метафорично-симболичното и сеопфатно опејување на чувствата поврзани сољубовта (невозвратената љубов, копнежот по саканата личност, разделбата нављубените, но и заедничката среќа и сл.) се најчестиот нуклеус на најголем дел одпесните во овој циклус. Овде се лоцирани и најубавите песни од збирката преку коиКаролина Ристеска се претставува како  сериозна зрела поетеса.            Во циклусот патриотски песни, Ристеска се концентрира како на природната ивродена љубов кон татковината Македонија, така и кон опејување на истакнатиличности од македонската историја (Александар Трети Велики Македонски, свети Наум,цар Самоил, Гоце Делчев, јасновитката баба Ванѓа, но и на личности од нашатасовременост). Историските податоци овде се презентирани, а воедно  и испреплетениниз лирско-емотивна, на моменти и романтична, интерпретација. Во стиховите неизостанува ни загриженоста и тагата по сето она што се случува во Македонија            Во стиховите не е одбегната ни носталгијата, непрежаленото детство во стариоткрај, преку потенцирање на дамнешни сегменти кои тогаш и таму ги имало, а денес воновата татковина не постојат во секојдневниот живот, но останале заробени на посебенпиедестал во сеќавањето на поетесата, нераскинливо врзани со татковинатаМакедонија.            Да заклучиме дека пред нас се наоѓа збирка поезија чие читање без сомнение ќепретставува вистинско задоволство кај љубителите на добрата поезија“.            Инаку, Каролина Ристеска е родена на 30 јули 1973 година во Скопје, Македонија.Основно образование завршила во ОУ „Вера Јоциќ“, а средно во ПТТ „Владо Тасевски“.Како првенец на генерацијата Каролина е мотивирана да го продолжи образовниотпроцес. По две години на Правниот факултет запишана како вонреден студент одлучувада го напушти и да се запише на Педагошкиот факултет при Универзитетот „Св. Кирил иМетодиј“ во Скопје. Дипломира и се здобива со диплома за професор по одделенсканастава. Работи како учителка неколку години, а во 2008 година заминува софамилијата на печалба во Саудиска Арабија. Од 2016 година со семејството живее воТоронто, Канада.               Љубовта кон пишаниот збор Каролина ја стекнува уште во својата рана младостод нејзината мајка која исто така пишувала поезија. Талентот и љубовта кон пишувањетосекогаш биле наградувани од нејзината наставничка по македонски јазик. Учествувалана литературни натпревари, литературни читања, приредби и драмски секции.Пишувала и уредувала ударнички (бригадирски) весник во летото 1988 година воЖужемберг, Словенија. Во 2003 година добива награда за поемата „Прости ѝ“  наконкурсот организиран од редакцијата на Првата програма на Македонската телевизија(МРТВ1) со учество во емисија за литературно читање. Во 2013 година била иницијатори еден од организаторите на културната манифестација „Роденденот на царАлександар Трети Македонски“. Денес Каролина пишува за весникот „Македонија“ одТоронто, активно соработува со македонските цркви во Торонто, а свои текстовиобјавува и во електронското списание „Македонска нација“. Каролина е член налитературното друштво "Браќа Миладиновци" при Црквата "Свети Климент Охридски"од Торонто, Канада.              Нејзините амбиции кон пишувањето на поетски, прозни, историски и новинарскитекстови не престанале да постојат до ден денес.  Македонска НАЦИЈА

